ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
2015թվականի ____________ № ____-Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի  № 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2006 թվականի մարտի 2-ի «Բժշկասոցիալական փորձաքննության իրականացման կարգը հաստատելու մասին» № 276-Ն որոշման (այսուհետ՝ Որոշում) մեջ կատարել հետևյալ փոփոխություններն ու լրացումները.

1) Որոշման 1-ին կետում «հավելվածի» բառը փոխարինել «հավելված 1» բառով:
2) Որոշումը լրացնել նոր 1.1 կետով

«1.1. Հաստատել բժշկասոցիալական փորձաքննության իրականացման համար դիմումի ձևը համաձայն հավելված 2-ի:»:

3) Որոշման 1-ին կետով հաստատված կարգում (այսուհետ՝ Կարգ)՝

ա. «Հավելված ՀՀ կառավարության 2006 թվականի մարտի 2-ի № 276-Ն որոշման» բառերը փոխարինել «Հավելված 1 ՀՀ կառավարության 2006 թվականի մարտի 2-ի № 276-Ն որոշման» բառերով:
բ. 5.2 կետը լրացնել հետևյալ բովանդակությամբ 3-րդ ենթակետով.

   «Բժշկասոցիալական փորձաքննության իրականացման համար դիմումի ձևը՝ էլեկտրոնային լրացման հնարավորությամբ:»
գ. 5.3.-րդ կետի երկրորդ պարբերությունում «մասնակցության կարգը սահմանում է Հայաստանի Հանրապետության աշխատանքի և սոցիալական հարցերի նախարարը»  բառերը փոխարինել «մասնակցությունն ապահովվում է Հայաստանի Հանրապետության  կառավարության սահմանած կարգով» բառերով:

դ. Կարգի 10-րդ կետում «գրավոր դիմումի հիման վրա» բառերը փոխարինել «Հայաստանի Հանրապետության կառավարության 2006 թվականի մարտի 2-ի № 276-Ն որոշման 2-րդ հավելվածով սահմանված ձևի դիմումի հիման վրա» բառերով, ինչպես նաև 3-րդ, 4-րդ և 5-րդ նախադասություններում «անձնագիրը» բառերից հետո  լրացնել «կամ նույնականացման քարտը» բառերը:  
ե. Կարգը լրացնել հետևյալ բովանդակությամբ նոր 10.1 և 10.2 կետերով.

«10.1. Դիմումը և դրան կից՝ սույն կարգի 10-րդ կետում նշված փաստաթղթերը կամ վերջիններիս պատճենները կարող են ներկայացվել  առձեռն կամ փոստով կամ էլեկտրոնային եղանակով: 

10.2. Փորձաքննության իրականացման ժամանակ անձը կամ նրա ներկայացուցիչը ներկայացնում է փոստով կամ առձեռն կամ էլեկտրոնային եղանակով ներկայացված փաստաթղթերի բնօրինակները, եթե դիմումին կից այդ փաստաթղթերի բնօրինակները ներկայացված չեն եղել: Հանձնաժողովի կողմից իրականացվում է բնօրինակների ուսումնասիրություն և համադրում ներկայացված փաստաթղթերի հետ»:
զ. 12-րդ կետի վերջին նախադասությունում «անձը դիմումը ներկայացնում է տվյալ կենտրոնի ընդունարան» բառերը փոխարինել «անձը կամ նրա ներկայացուցիչը դիմումն առձեռն  կարող են ներկայացնել տվյալ կենտրոնի ընդունարան» բառերով:
է. 13-րդ կետի 2-րդ պարբերությունում «անձի բժշկասոցիալական փորձաքննական որոշման» բառերը փոխարինել «վարչական ակտի (բժշկասոցիալական փորձաքննական որոշման)» բառերով, 3-րդ նախադասությունում «վարչական ակտի» բառերը փոխարինել «վարչական վարույթի (բժշկասոցիալական փորձաքննության գործի)» բառերով:
ը. Կարգը լրացնել հետևյալ բովանդակությամբ  13.1 կետով. 

«Սույն կարգի 13-րդ կետում նշված վարչական ակտի (բժշկասոցիալական փորձաքննական որոշման) հետ միասին վերադարձվում են ակտի ընդունման համար հիմք հանդիսացող փաստաթղթերի բնօրինակները՝ բացառությամբ բժշկական օգնություն և սպասարկում իրականացնող բժշկական կազմակերպության տրված ուղեգրի:»: 

թ. 29-րդ կետի 1-ին և 2-րդ նախադասություններից  հանել «գրավոր» բառերը:
ժ. 31-րդ կետը շարադրել հետևյալ խմբագրությամբ.

«31. Հանձնաժողովի կողմից ընդունված որոշումը կարող է բողոքարկվել վարչական կամ դատական կարգով:»:

ի. Լրացնել նոր 31.1 կետով.

«31.1 Անձը կարող է հանձնաժողովի ընդունած փորձաքննական որոշումը օրենքով սահմանված ժամկետում բողոքարկել գործակալության պետին, որի հանձնարարությամբ անձը վերափորձաքննվում է վերափորձաքննության բաժնի կողմից: Վերափորձաքննության արդյունքում համապատասխան ստորաբաժանումն ընդունում է որոշում:»: 

4) Որոշումը լրացնել № 2 հավելվածով, համաձայն հավելվածի: 

2. Հայաստանի Հանրապետության աշխատանքի և սոցիալական հարցերի      նախարարին՝ մինչև 2015 թվականի օգոստոսի 1-ը ՀՀ կառավարության աշխատակազմ ներկայացնել. 
1)   բժշկասոցիալական փորձաքննական հանձնաժողովների կողմից իրականացվող փորձաքննություններին հաշմանդամություն ունեցող անձանց հարցերով զբաղվող հասարակական կազմակերպությունների ներկայացուցիչների մասնակցության կարգը,
2) բժշկասոցիալական փորձաքննության աշխատանքներում փորձաքննություն անցնող անձանց կողմից համապատասխան մասնագետներին որպես խորհրդատու ներգրավելու կարգը:  
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հալելված № 1

ՀՀ կառավարության 2015 թվականի

____________ ____-ի № __-Ն որոշման

Հավելված N 2
ՀՀ կառավարության 2006 թվականի
 մարտի 2-ի № 276-Ն որոշման
                                                    Ձև

Բժշկասոցիալական փորձաքննության ________________________________
հանձնաժողովի նախագահ
___________________________ ին

Քաղաքացի ___________________________ ից
(ազգանուն, անուն, հայրանուն)

Անձնագիր սերիա____ №__________________
Հաշվառմանան վայրը ____________________

_________________________________________
Բնակության վայրը _______________________
Հեռախոսը ______________________________

Էլեկտրոնային փոստի հասցեն  ______________________________

(առկայության դեպքում)

Դ Ի Մ ՈՒ Մ
Խնդրում եմ Ձեզ իրականացնել բժշկասոցիալական փորձաքննություն.
· հաշմանդամության սահմանման և հաշմանդամության խմբի որոշման նպատակով

· վերափորձաքննություն անցնելու նպատակով
· հաշմանդամության պատճառական կապը որոշելու նպատակով
· հաշմանդամության անհատական ծրագիր ստանալու նպատակով
· մասնագիտական աշխատունակության կորստի աստիճանը որոշելու նպատակով

· աշխատանքային պարտականությունների կատարման հետ կապված խեղման, մաuնագիտական հիվանդության կամ առողջությանը հաuցված այլ վնաuի դեպքում որոշում կայացնելու նպատակով

· ժամանակավոր անաշխատունակության թերթիկի ժամկետը  երկարաձգելու նպատակով

· մահվան պատճառական կապը որոշելու նպատակով
· այլ (նշել)___________________________________________________________________

Հայտնում եմ, որ ___________________________________________________________________

(Ներկայացնել տեղեկատվություն աշխատանքի, զբաղվածության, մասնագիտության, կրթության վերաբերյալ)
_______________________________________________________________________________________ _____________________________________________________________________________________

_____________________________________________________________________________________
_______________________________________________________________________________________ _____________________________________________________________________________________

_____________________________________________________________________________________
Կից ներկայացնում եմ հետևյալ փաստաթղթերը՝

· անձը հաստատող փաստաթուղթ 

(եթե դիմումատուն ներկայացուցիչն է, ապա ներկայացնում է նաև իր անձնագիրը կամ նույնականացման քարտը, մինչև 16 տարեկան երեխաների համար ներկայացվում է ծննդյան վկայականը, ծնողներից մեկի կամ խնամակալի (հոգաբարձուի) անձնագիրը կամ նույնականացման քարտը, իսկ 16-18 տարեկան երեխաները դիմումը գրում են անձամբ` ներկայացնելով անձը հաստատող փաստաթուղթ, հաշվառում չունեցող անձինք կարող են ենթարկվել բժշկասոցիալական փորձաքննության` ներկայացնելով տեղեկանք փաստացի բնակության վայրից)

· Բժշկական օգնություն և սպասարկում իրականացրած բժշկական կազմակերպության տրված ուղեգիրը: 

(ներկայացվում է առաջին անգամ դիմելու դեպքում)

Հիվանդության, վնասվածքի, խեղման հետևանքով առաջացած օրգանիզմի ֆունկցիաների կայուն խանգարումով պայմանավորված առողջության խաթարումը հաստատող բժշկական փաստաթղթերը _________________________________________________________________________ 

նշել միայն ներկայացվող փաստաթղթերը

_____________________________________________________________________________________, 

· _____________________________________________________________________________________
(լրացնել լրացուցիչ փաստաթղի ներկայացման դեպքում)

· _____________________________________________________________________________________
(լրացնել լրացուցիչ փաստաթղի ներկայացման դեպքում)

· _____________________________________________________________________________________
(լրացնել լրացուցիչ փաստաթղի ներկայացման դեպքում)

Ներկայացված փաստաթղթերը

· բնօրինակ են 

(նշում կատարվում է դիմումն առձեռն ներկայացնելիս)

· պատճենահանված են բնօրինակից 

(նշում կատարվում է դիմումը փոստով ներկայացնելիս)

· տեսաներածված են բնօրինակից 

(նշում կատարվում է դիմումը էլեկտրոնայինեղանակով ներկայացնելիս)

նշել միայն մեկը

Առդիր՝ ____ (__________________) թերթ
ԴԻՄՈՂ` _________________________________



_______________________

(ստորագրություն, ազգանուն, անուն, հայրանուն) 




         (լրացման ամսաթիվը)

ՀԻՄՆԱՎՈՐՈՒՄ

 «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի  № 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը. 
ՀՀ տնտեսական ոլորտը կարգավորող իրավական ակտերի բարեփոխումների խորհրդի  (այսուհետ՝ Խորհուրդ) կողմից հանձնարարվել է ՀՀ կառավարության աշխատակազմի «Օրենսդրության կարգավորման ազգային կենտրոն» պետական հիմնարկին ուսումնասիրել սոցիալական ոլորտի կարգավորումները և ներկայացնել առաջարկություն​ներ համապատասխան ոլորտի իրավական ակտերի կրճատման, պարզեցման, մասնավորապես դրանցով սահմանված տնտեսապես ոչ արդյունավետ և աննպատակահարման մեխանիզմների կրճատման վերաբերյալ: 

2. Ընթացիկ իրավիճակը և խնդիրները. 

«Օրենսդրության կարգավորման ազգային կենտրոն»-ի թիմը սոցիալական ոլորտը ուսումնասիրելիս այն բաժանել է երեք ենթավոլորտների, որոնցից մեկը ներառում է նաև բժշկասոցիալական փորձաքննության հիմնահարցերը:

Հայաստանի Հանրապետության կառավարության 2006 թվականի մարտի 2-ի «Բժշկասոցիալական փորձաքննության իրականացման կարգը հաստատելու մասին» № 276-Ն որոշմամբ հաստատվել է բժշկասոցիալական փորձաքննության իրականացման կարգը:

Կարգով սահմանված է բժշկասոցիալական փորձաքննության իրականացումը:
Կարգով սահմանված է, որ բժշկասոցիալական փորձաքննության իրականացման հարաբերություններում վարչարարությունն իրականացնելիս հիմք է ընդունվում «Վարչարարության հիմունքների և վարչական վարույթի մասին» ՀՀ օրենքը:


3. Տվյալ բնագավառում իրականացվող քաղաքականությունը. 


ՀՀ կառավարությունը որդեգրել է տնտեսական գործունեության պետական կարգավորման արդյունավետության բարձրացման, պետության կողմից քաղաքացիներին մատուցվող ծառայությունների բարելավման և պարզեցման, գործող նորմատիվ իրավական ակտերի կատարելագործման քաղաքականություն և այդ համատեքստում, ինչպես նաև հաշվի առնելով միջազգային լավագույն փորձը անհրաժեշտ է իրականացնել սոցիալական ապահովության ոլորտում, մասնավորապես բժշկասոցիալական փորձաքննության ենթաոլորտում իրականացվող քաղաքականության փոփոխութ​յուններ: Մասնավորապես հստակեցվում է փաստաթղթաշրջանառությունը:

4. Կարգավորման նպատակը և բնույթը.
Հիմք ընդունելով Խորհրդի նիստի արձանագրությունը, հաշվի առնելով ուսումնասիրությամբ արձանագրված գործող իրավիճակը և վերը թվարկված խնդիրները, ի նկատի ունենալով զարգացած և զարգացող մի շարք պետությունների ուսումնասիրված փորձը, որոնց կարգավորումները տարբեր գնահատականների համաձայն համարվում են բարենպաստ տվյալ ոլորտի զարգացման և մատուցվող ծառայությունների տեսանկյունից՝ մասնավորապես առաջարկվում է պարզեցնել և հստակեցնել փաստաթղթաշրջանառությունը:
5. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ կառավարության աշխատակազմի «Օրենսդրության կարգավորման ազգային կենտրոն» ՊՀ-ի կողմից:   

6. Ակնկալվող արդյունքը.

Ըստ պաշտոնական տվյալների 2012 թվականին բժշկասոցիալական փորձաքննությամբ հաշմանդամ է ճանաչվել  71549 անձ,որոնցից առաջնակի փորձաքննվածներ՝ 16446, կրկնակի վերափորձաքննվածներ` 55103: Բժշկասոցիալական փորփաքննություն անցնելու ծախսերը կազմել են  94,792,000 ՀՀ դրամ, մասնավորապես՝ դիմելու ժամանակային, տրանսպորտային ծախս և այլն: Առաջարկվող փոխոխություններից հետո, մասնավորապես՝  բժշկասոցիալական փորձաքննության դիմումի ձևի հաստատում, դիմումը առցանց կամ փոստով ուղարկելու հնարավորության ընձեռում և այլն, ծախսերը կկրճատվեն մոտ 38%-ով՝ 36,429,000 ՀՀ դրամով: 

Տ Ե Ղ Ե Կ Ա Ն Ք
 «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի  № 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2006 թվականի մարտի 2-ի  № 276-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի  № 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
 «Հայաստանի Հանրապետության 2006 թվականի մարտի 22-ի  № 276-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների էական ավելացում կամ նվազում չի նախատեսվում:

ԱՄՓՈՓԱԹԵՐԹ

 «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի  № 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Հ/Հ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն

Գրություն № 034/12489-15 առ 2015-04-18
	Առարկություններ և առաջարկություններ չկան:
	-
	-

	2.
	ՀՀ առողջապահության նախարարություն

Գրություն № ԱՄ/4427-15 առ 2015-04-18
	1. Առաջարկում եմ Նախագծի 1-ին կետի 2-րդ ենթակետում «կարգում» բառից հետո ավելացնել «(այսուհետ՝ Կարգ) բառերը:

2. Առաջարկում եմ Նախագծի 1-ին կետի 2-րդ ենթակետի  «բ» պարբերության «գրավոր բառը հանել, քանի որ Նախագծից ու դրա հավելվածներից արդենի իսկ ենթադրվում է, որ դիմումը ներկայացվելու է գրավոր:

3. Առաջարկում եմ Նախագծի 1-ին կետի 2-րդ ենթակետում «կարգում» բառից հետո ավելացնել «(այսուհետ՝ Կարգ) բառերը:

4. Առաջարկում եմ Նախագծի 1-ին կետի 2-րդ ենթակետի «գ» պարբերությամբ լրացվող 10.2 կետում «բուժում և սպասարկում իրականացրած բժշկական կազմակերպության տրված ուղեգրի» բառերը փոխարինել «բժշկական օգնություն և սպասարկում իրականացնող բժշկական կազմակերպության կողմից տրված ուղեգրի» բառերով: Նույնը վերաբերում է նաև հավելվածով հաստատվող դիմումի ձևին:

5.Նախագծի հավելվածի «տրամադրել բժշկասոցիալական փորձաքննության (վերափորձաքննության)  վարչական ակտի պատճենը» կետը հակասում է Նախագծի 1-ին կետի 2-րդ ենթակետի «ֆ» պարբերության այն դրույթին, համաձայն որի փորձաքննվող անձին կամ նրա ներկայացուցչին տրվում է նաև վարչական ակտը: Այսինքն Նախագծի նշված կետի համաձայն վարչական ակտը փորձաքննվող անձին կամ նրա ներկայացուցչին տրվում է առանց նախապայմանի՝ առանց դրա համար դիմում գրելու հանգամանքի:

6. Նախագծի հավելվածով հաստատվող  դիմումի «Դիմող» կետում անհրաժեշտ պայման է հանդիսանում դիմողի ստորագրությունը: Այնինչ, նախագծով նախատեսված է, որ դիմումը կարող է ներկայացվել նաև էլեկտրոնային եղանակով, որի դեպքում էլեկտրոնային ստորագրության բացակայության պայմաններում անձը զրկվում է դիմումը ստորագրելու հնարավորությունից: Ուստի, առաջարկում եմ հաշվի առնել վերոհիշյալը և նախագիծը խմբագրել:

7.Հավելվածով ներկայացված դիմումի ձևի մեջ «Հիվանդության, վնասվածքի, խեղ​ման հետևանքով օրգանիզմի կայուն ֆունկցիաների խանգարումով պայմանա​վորված առողջության խաթարումը հաս​տատող բժշկական փաստաթղթերը» բառերն անհրաժեշտ է փոխարինել «Հիվանդության, վնասվածքի, խեղման հետևանքով առաջացած օրգանիզմի ֆունկցիաների կայուն խանգարումով պայմանավորված առողջության խաթարումը հաստատող բժշկական փաստաթղթերը» բառերով:

8. Հավելվածով ներկայացված դիմումի ձևի վերջում «ստորագրություն, ազգանուն, անուն»-ից հետո անհրաժեշտ է ավելացնել «հայրանուն բառը»:

9. Դիմումի մեջ անհրաժեշտ է ավելացնել նոր տող հետևյալ բովանդակությամբ «դիմողի հեռախոսը և էլեկտրոնային փոստի հասցեն» 
	1. Ընդունվել է

2. Ընդունվել է

3. Ընդունվել է

4. Ընդունվել է

5. Ընդունվել է

6. Չի ընդունվել, քանի որ չի խախտվում անձի դիմում ներկայացնելու իրավունքը և անձը, եթե չունի էլեկտրոնային ստորագրություն, ապա նա կարող է ներբեռնելով դիմումի ձևը, դիմումը ներկայացնել կամ փոստով կամ առձեռն: Իսկ եթե անձն ընդհանարապես ցանկանում է էլեկտրոնային եղանակով ներկայացնել դիմում, ապա պետք է ունենա էլեկտրոնային ստորագրություն:

7. Ընդունվել է

8. Ընդունվել է

9. Ընդունվել է
	1.Ավելացվել է «(այսուհետ՝ Կարգ) բառերը

2.Հանվել է «գրավոր» բառը

3. Ավելացվել է «(այսուհետ՝ Կարգ) բառերը

4. Նախագծի 1-ին կետի 2-րդ ենթակետի «գ» պարբերությամբ լրացվող 10.2 կետում և հավելվածով հաստատվող դիմումի ձևում «բուժում և սպասարկում իրականացրած բժշկական կազմակերպության տրված ուղեգրի» բառերը փոխարինվել են «բժշկական օգնություն և սպասարկում իրականացնող բժշկական կազմակերպության կողմից տրված ուղեգրի» բառերով

5. դիմումի ձևից տողը հանվել է:

7.Խմբագրվել է

8. Ավելացվել է «հայրանուն» բառը

9. Ավելացվել է «դիմողի հեռախոսը և էլեկտրոնային փոստի հասցեն» բառերը

	3.
	ՀՀ աշխատանքի և սոցիալական հարցերի նախարարություն

Գրություն № ԱԱ/Ա4-2-1/3393-15 առ 2015-04-21
	1. Համաձայն ՀՀ օրենսդրության' բժշկասոցիալական փորձաքննության իրականացման հարաբերություններում հիմք է ընդունվում «Վարչարարության հիմունքների և վարչական վարույթի մասին» ՀՀ օրենքը (այսուհետ' Օրենք):

Օրենքի 31-րդ հոդվածի համաձայն' վարչական մարմին դիմումը ներկայացվում է գրավոր և պետք է պարունակի'
1) դիմողի անունը, ազգանունը, իրավաբանական անձի դեպքում' նրա լրիվ անվանումը.

2) դիմողի հասցեն (իրավաբանական անձի գտնվելու վայրը).

3) վարչական մարմնի անվանումը, որին ներկայացվում է դիմումը.

4) դիմումով ներկայացվող պահանջը (դիմումի առարկա).

5) դիմումին կցվող փաստաթղթերի ցանկը (եթե այդպիսիք ներկայացվում են).

6) դիմումը կազմելու տարին, ամիսը և ամսաթիվը.

7) դիմողի ստորագրությունը, իսկ իրավաբանական անձի դեպքում' նրա իրավասու պաշտոնատար անձի ստորագրությունը:

Այսինքն, Օրենքի համաձայն, դիմում է համարվում ցանկացած փաստաթուղթ, որի վրա առկա են Օրենքի 31-րդ հոդվածով սահմանված տվյալները:

Ներկայացված նախագիծն ընդունվելու դեպքում' դիմում կհամարվի բացառապես հաստատված ձևի փաստաթուղթը, այսինքն, եթե ներկայացվում է սահմանված ձևից (տեսքից) տարբերվող փաստաթուղթ, ապա դա դիմում չի համարվի (այդ փաստաթղթի հիման վրա պետք է մերժել անձին որևէ իրավունք տրամադրելը):

Իսկ հակառակ դեպքում, եթե դիմումը, բացի սահմանված ձևից, կարող է ներկայացվել նաև ազատ շարասդրմամբ, ապա խնդրահարույց է նման ձև սահմանելու անհրաժեշտությունը կամ իրավաչափությունը:

2.Միաժամանակ, լրացուցիչ քննարկման անհրաժեշտություն ունի նաև նման ձև սահմանելու նպատակահարմարությունը դրա կիրառական նշանակության տեսակետից:

Մասնավորապես, սկսած 2015 թվականի հուլիսի 1-ից' Հայաստանի Հանրապետության կառավարության 2015 թվականի փետրվարի 26-ի թիվ 185-Ն որոշման համաձայն սոցիալական ծառայություններ տրամադրելու համար դիմումները (այդ թվում' բժշկասոցիալական փորձաքննության դիմումը) ներկայացվելու է համալիր սոցիալական ծառայությունների տարածքային կենտրոնների միասնական ընդունարաններ:

Նախատեսվում է, որ դիմումատուն միասնական ընդունարանում կարող է ներկայացնել դիմում կամ կարող է դիմում ընդունողին բանավոր ներկայացնել իր դիմումի նպատակը' ներկայացնելով անձը հաստատող փաստաթուղթը:

Այս դեպքում, հիմք ընդունելով ներկայացված փաստաթղթերը և դիմումատուի բանավոր ներկայացրած տեղեկությունները' դիմումների հաշվառման համակարգ է մուտքագրում համապատասխան տվյալները (սահմանված են), որից հետո տպում և դիմումատուի ստորագրությանն է ներկայացնում ստացական:
Ընդ որում,

Ստացականում ներառվող տեղեկատվության կազմն ու բովանդակությունը համապատասխանում է Օրենքի 31-րդ հոդվածի պահանջներին, այսինքն, հանդիսանում է Օրենքով սահմանված դիմում:

Իսկ նախագիծը ընդունվելու դեպքում' հանշմանդամ ճանաչվելու համար անուղղակիորեն պարտադիր պահանջ կդառնա սահմանված ձևի դիմումի առկայությունը:

Հաշվի առնելով վերը նշվածը' առաջարկում եմ ՀՀ կառավարության 2006 թվականի մարտի 2-ի N 276-Ն որոշմամբ դիմումի ձև սահմանելու փոխարեն սահմանել դիմումում ներառվող տեղեկատվության կազմն ու բովանդակությունը, ինչը համահունչ է նաև «Վարչարարության հիմունքների և վարչական վարույթի մասին» ՀՀ օրենքի 31֊րդ հոդվածի պահանջներին:

3. Միաժամանակ. Նախագծի 1-ին կետի'

1) 2-րդ ենթակետի' «դ» պարբերությունն ընդունելի է մասնակի:
ՀՀ

ՀՀ կառավարության 2006 թվականի մարտի 2֊ի N 276-Ն որոշման 13-րդ կետի 2-րդ պարբերության համաձայն, ԲՍՓ փորձաքննական որոշումը օրենքով սահմանված կարգով տրամադրվում է անձին կամ ներկայացուցչին:
Համաձայն

«Վարչարարության հիմունքների և վարչական վարույթի մասին» ՀՀ օրենքի 54 հոդվածի 1-ին կետի' վարչական ակտը, որպես կանոն, ընդունվում է գրավոր' որոշման, հրամանի, կարգադրության կամ օրենքով նախատեսված այլ ձևով, այս դեպքում ԲՍՓ փորձաքննական որոշման ձևով: Առաջարկվում է 2-րդ ենթակետի «դ» պարբերությունում «Փորձաքննվող անձին կամ Նրա ներկայացուցչին տրվում է նաև վարչական ակտը» բառերը փոխարինել «Փորձաքննվող անձի կամ նրա ներկայացուցչի գրավոր պահանջի դեպքում տրվում է նաև վարչական վարույթ ԲՍՓ գործի պատճենը» բառերով
2) 2-րդ ենթակետի «զ» պարբերությունն ընդունելի չէ, քանի որ առաջարկվող «վեցամսյա» բողոքարկման ժամկետը հակասում է «Վարչարարության հիմունքների և վարչական վարույթի մասին» ՀՀ օրենքի 71-րդ հոդվածի 1-ին մասով սահմանված պահանջներին, որի համաձայն’ վարչական բողոքը կարող է բերվել վարչական ակտն ուժի մեջ մտնելու օրվանից 2 ամսվա ընթացքում, վարչական մարմնի կողմից գործողություն կատարելու օրվանից մեկ ամսվա ընթացքում, վարչական մարմնի կողմից անգործություն ցուցաբերելու օրվանից 2 ամսվա ընթացքում, գրավոր վարչական ակտում դրա բողոքարկման ժամկետը նշված չլինելու դեպքում' վարչական ակտի ուժի մեջ մտնելու օրվանից մեկ տարվա ընթացքում:

Հարկ եմ համարում նշել նաև, որ նախարարության կողմից մշակման փուլում է գտնվում «Հայաստանի Հանրապետության կառավարության 2006 թվականի մարտի 2-ի N 276-Ն որոշման մեջ փոփոխություններ և [բացումներ կատարելու մասին» ՀՀ կառավարության որոշման նախագիծ, որով նշված որոշման 31-րդ կետը կհամապատասխանեցվի վերոհիշյալ օրենքի 71-րդ հոդվածի 1-ին մասով սահմանված պահանջներին.

3. Նախագծի 2-րդ կետը հստակեցման կարիք ունի:
Միաժամանակ

4. Միաժամանակ տեղեկացնում եմ, որ մշակվել և հաստատվել է 2013թ~ի մարտի 4-ի ՀՀ ԱՍՀ նախարարի «Բժշկասոցիալական փորձաքննական հանձնաժողովների կողմից իրականացվող փորձաքննություններին հաշմանդամություն ունեցող անձանց հարցերով զբաղվող հասարակական կազմակերպությունների ներկայացուցիչների մասնակցության կարգը հաստատելու մասին» N 31-Ն հրամանը:

Ելնելով վերը նշվածից, առաջարկում ենք կազմակերպել համատեղ քննարկում' արծարծված խնդիրներին հսւմա|իր և ամբողջական լուծումներ տալու նպատակով:
	1. Չի ընդունվել, քանի որ դիմումի ձևը չի հակասում «Վարչարարության հիմունքների և վարչական վարույթի մասին» ՀՀ օրենքի 31-րդ հոդվածին, որով սահմանված են 

դիմումին ներկայացվող ընդհանուր պահանջները և առաջարկվող դիմումի ձևը բավարարում է օրենքի պահանջներին:

Դիմումի ձև սահմանելը հեշտացնում է դիմումատուի աշխատանքը, այն լրացնելը դարձնում մատչելի, որն էլ իր հերթին նպաստում է, որ դիմողի կողմից քիչ կատարվեն սխալներ, թերություններ, անհարկի կրկնություններ կամ բացթողումներ: Ավելին՝ դիմումի ձևը հստակ սահմանելով էլ ավելի է նվազում «դիմումը սխալ է լրացված՝ նորից գրեք» կամ «դիմումի տեքստը ճիշտ չէ շարադրված՝ նորից գրեք» ձևակերպումներով վարչարարություն իրականացնելիս վարչական մարմնի կողմից միայն ձևական պահանջների պահպանման նպատակով անձանց ծանրաբեռնումը պարտականություններով կամ նրանց որևէ իրավունքի տրամադրումը:

2. Դիմումի ձևը միանշանակ անհրաժեշտ է և եթե այն բավարարում է օրենքի պահանջներին, ապա այն կարող է նաև հիմք ծառայել ՀՀ կառավարության 2015 թվականի փետրվարի 26-ի թիվ 185-Ն որոշման համաձայն սոցիալական ծառայությունների տարածքային կենտրոնների սոցիալական ծառայություններ տրամադրելիս:

3.

1) Չի ընդունվել, քանի որ

«Վարչարարության հիմունքների և վարչական վարույթի մասին» ՀՀ օրենքի 

59-րդ հոդվածի 2-րդ մասի համաձայն
«Գրավոր վարչական ակտը, ընդունումից հետո` եռօրյա ժամկետում, պետք է հանձնվի վարույթի մասնակիցներին: Դա կարող է իրականացվել պատվիրված նամակով, այդ թվում` ստանալու մասին ծանուցմամբ, հասցեատիրոջը ստորագրությամբ առձեռն հանձնելու, ինչպես նաև հանձնման այնպիսի եղանակներով, որոնք թույլ են տալիս հաստատել հասցեատիրոջ կողմից ակտը ստանալու կամ օրենքով սահմանված դեպքերում պատշաճ ծանուցված լինելու փաստը:

Որպես կանոն, գրավոր վարչական ակտի հանձնումը պետք է կատարվի ակտը վարույթի մասնակիցներին ստորագրությամբ առձեռն հանձնելու միջոցով:

Սույն մասով նախատեսված հանձնման մյուս միջոցները կիրառվում են այն դեպքում, երբ որևէ հիմնավոր պատճառով ստորագրությամբ առձեռն հանձնելու հնարավորություն չկա, այդ թվում, եթե հասցեատերն ինքը խնդրել է օգտագործել հանձնման այլ միջոցներ:

Վարչական մարմինը գրավոր վարչական ակտը հասցեատիրոջը հանձնելիս պարտավոր է դրա հետ միասին հանձնել նաև այդ ակտի բաղկացուցիչ մաս համարվող փաստաթղթերը:

Նշված փաստաթղթերը վարչական ակտի հետ միաժամանակ չհանձնելը կամ ուշ հանձնելը չի կարող ազդել վարչական ակտի գործողության վրա և այդ պատճառով ակտի իրավաչափությունը վիճարկելու հիմք դառնալ:»

2) Ընդունվել է

Ընդունվել է ի գիտություն, միաժամանակ, քանի դեռ հիշատակված նախագիծը չի ներկայացվել ՀՀ կառավարության քննարկմանը և ներկայումս գտնվում է մշակման փուլում, ուստի գտնում ենք նպատակահարմար կետն ամփոփոխ թողնել սույն նախագծում:

3. Չի ընդունվել, քանի որ կետը հստակ է

4. Չի ընդունվել, քանի որ ՀՀ ԱՍՀ նախարարի 2013 թվականի մարտի 4-ի ՀՀ ԱՍՀ նախարարի «Բժշկասոցիալական փորձաքննական հանձնաժողովների կողմից իրականացվող փորձաքննություններին հաշմանդամություն ունեցող անձանց հարցերով զբաղվող հասարակական կազմակերպությունների ներկայացուցիչների մասնակցության կարգը հաստատելու մասին» N 31-Ն հրամանը ըստ էության ամբողջությամբ խնդիրը չի լուծում և բաց է մնում հասարակական կազմակերպությունների ընտրության կարգը, չափանիշները:
	2) «վեցամսյա» բառը փոխարինվել է «օրենքով սահմանված ժամկետում» բառերով



	4.
	ՀՀ արդարադատության նախարարություն

Գրություն № 035/12667-15 առ 2015-04-20
	1. Նախագծով նախատեսվում է ՀՀ կառավարության 2006 թվականի մարտի 2-ի N 276-Ն որոշումը լրացնել ևս մեկ՝ N 2 հավելվածով: Այդ առումով վերոհիշյալ որոշման մեջ «հավելված» բառն անհրաժեշտ է փոխարինել «N 1 հավելված» բառերով՝ հավելվածների հստակ տարանջատման նպատակով:
2.Նախագծի նախաբանում «օրենքի» բառից հետո անհրաժեշտ է լրացնել «5.1-րդ հոդվածի» բառերը, քանի որ վերոհիշյալ օրենքի 5.1-րդ հոդվածով են կարգավորվում հաշմանդամների բժշկասոցիալական փորձաքննության իրականացման հետ կապված հարաբերությունները:
	1. Ընդունվել է

2. Ընդունվել է
	1. Որոշման մեջ և հավելվածում «հավելված» բառն փոխարինվել է «N 1 հավելված» բառերով
2. Նախագծի նախաբանում «օրենքի» բառից հետո լրացվել է «5.1-րդ հոդվածի» բառերը


